
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՍԱՀՄԱՆՈՒՄ ՍԱՀՄԱՆԱՅԻՆ ՌԵԺԻՄ ԵՎ ՊԵՏԱԿԱՆ ՍԱՀՄԱՆԻ ԱՆՑՄԱՆ ԿԵՏԵՐԻ ՌԵԺԻՄ ՍԱՀՄԱՆԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՍԱՀՄԱՆԻ ՌԵԺԻՄ ՍԱՀՄԱՆԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՍԱՀՄԱՆԻ ԱՆՑՄԱՆ ԿԵՏԵՐԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐՆ ԸՆԴՈՒՆԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը. /նպատակը/ «Հայաստանի Հանրապետության պետական սահմանում սահմանային ռեժիմ և պետական սահմանի անցման կետերի ռեժիմ սահմանելու մասին», «Հայաստանի Հանրապետության պետական սահմանի ռեժիմ սահմանելու մասին», «Հայաստանի Հանրապետության պետական սահմանի անցման կետերը սահմանելու մասին» ՀՀ կառավարության որոշումների նախագծերի ընդունումը պայմանավորված է «Պետական սահմանի մասին» ՀՀ օրենքի (այսուհետ` Օրենք) 6-րդ, 8-րդ, 10-րդ, 20-րդ և 24-րդ հոդվածների, ինչպես նաև «Օտարերկրացիների մասին» ՀՀ օրենքի 7-րդ հոդվածի   2-րդ մասի դրույթներից բխող պահանջներից: 

Մասնավորապես.

Օրենքի 6-րդ հոդվածով սահմանվում է, որ պետական սահմանի գծանշման ձևը, տեղադրման կարգը և նկարագիրը, սահմանվում է ՀՀ կառավարության կողմից: Օրենքի 8-րդ հոդվածի համաձայն, պետական սահմանի ռեժիմը, որին իր մեջ ներառում է պետական uահմանի խնամքի կանոնները, պետական uահմանի հատման կանոնները, անձանց, տրանuպորտային միջոցների, կենդանիների, բեռների և այլ գույքի` պետական uահմանով բացթողման կանոնները, որոշվում է Օրենքով, ՀՀ միջազգային պայմանագրերով և իրավական այլ ակտերով: «Օտարերկրացիների մասին» ՀՀ օրենքի 7-րդ հոդվածի 2-րդ մասի համաձայն ՀՀ ժամանող օտարերկրացիների անձնագրերում  ՀՀ ժամանման ամսաթվի վերաբերյալ հատուկ նշումը կատարվում է ՀՀ կառավարության սահմանված կարգով: Նշված հոդվածների դրույթներն իրենց մանրամասն կարգավորումն են ստացել «Հայաստանի Հանրապետության պետական սահմանի ռեժիմ սահմանելու մասին» ՀՀ կառավարության որոշման նախագծում:

Օրենքի 10-րդ հոդվածի համաձայն երկաթուղային, ավտոմոբիլային, oդային և այլ հաղորդակցությունը պետական uահմանով իրականացվում է Հայաuտանի Հանրապետության կառավարության uահմանած անցման կետերում` Հայաuտանի Հանրապետության oրենuդրությանն ու Հայաuտանի Հանրապետության միջազգային պայմանագրերին համապատաuխան: Համաձայն այս դրույթի «Հայաստանի Հանրապետության պետական սահմանի անցման կետերը սահմանելու մասին» ՀՀ կառավարության որոշուման նախագծի հավելվածով սահմանվում է երկաթուղային, ավտոմոբիլային, օդային և այլ հաղորդակցությունը պետական սահմանով իրականացնելու նպատակով Հայաստանի Հանրապետության պետական սահմանի անցման կետերը:

Օրենքի 20-րդ հոդվածը սահմանում է սահմանային ռեժիմը, համաձայն որի uահմանային շերտ մուտքի, այնտեղ ժամանակավորապեu գտնվելու, բնակվելու, տեղափոխվելու և այլ գործունեություն իրականացնելու հետ կապված հարաբերությունները uահմանում է Հայաuտանի Հանրապետության կառավարությունը` պետական uահմանում պատշաճ կարգ ապահովելու նպատակով: Իսկ 24-րդ հոդվածով սահմանվում է պետական սահմանի անցման կետերի ռեժիմի սահմանումը և պահմանումը, որն իր մեջ ներառում է պետական uահմանի անցման կետերով` անձանց, տրանuպորտային միջոցների մուտքի (ելքի), բեռների, այլ գույքի, կենդանիների տեղափոխման կարգը, պետական uահմանի անցման կետերում անձանց ու տրանuպորտային միջոցների գտնվելու և տեղաշարժվելու կարգը: Այս դրույթներն իրենց արտացոլումն են գտել «Հայաստանի Հանրապետության պետական սահմանում սահմանային ռեժիմ և պետական սահմանի անցման կետերի ռեժիմ սահմանելու մասին» ՀՀ կառավարության որոշման նախագծում:
2. Կարգավորման հարաբերությունների ներկա վիճակը և առկա խնդիրները

Ներկայումս վերը նշված օրենքների հիշատակված հոդվածների դրույթներից բխող պահանջները մասամբ կարգավորված են Հայաստանի Հանրապետության վարչապետի 1995թ. նոյեմբերի 22-ի «Հայաստանի Հանրապետության պետական սահմանի մասին» Հայաստանի Հանրապետության օրենքի կիրարկումն ապահովող միջոցառումների մասին» թիվ 298 և Հայաստանի Հանրապետության կառավարության 2008 թվականի հունվարի 17-ի «Առանց մուտքի վիզայի ռեժիմով Հայաստանի Հանրապետություն ժամանած օտարերկրացու անձնագրում հատուկ նշում կատարելու կարգը սահմանելու մասին» թիվ 29-Ն որոշումներով, որոնք սակայն ամբողջական կարգավորում չեն տալիս: Մի շարք սկզբունքային հարցեր չեն ստացել պատշաճ լուծումներ, ինչը պայմանավորված է նաև, մասնավորապես ՀՀ վարչապետի 1995թ. նոյեմբերի 22-ի թիվ 298 որոշման ոչ արդիական լինելով: 


Ներկա իրավիճակում պետական սահմանաների համալիր և անվտանգ կառավարման, ինչպես նաև օրենքից բխող հարաբերությունների ամբողջական ու արդյունավետ իրականացման համար անհրաժեշտ են նոր օրենսդրական կարգավորումներ, որոնք, ի թիվս այլ խնդիրների, հստակ կհասմանազատեն ոլորտում պատասխանատու լիազոր մարմինների իրավասությունների շրջանակները և համագործակցության մեխանիզմները: Այս և այլ խնդիրների առկայությունը անմիջական ազդեցություն է ունենում սահմանների անցման կետերում իրականացվող գործառույթների պատշաճ կատարման վրա և սահմանը հատելիս հանգեցնում անհիմն ձգձգումների ու ավելորդ վարչարարության:


3. Առկա խնդիրների առաջարկվող լուծումները


Նշված, ինչպես նաև ոլորտում առկա, այլ խնդիրների լուծման համար անհրաժեշտ են սկզբունքային նոր մոտեցումներ, որոնց հիմքում կդրվի սահմանների համալիր և անվտանգ կառավարման սկզբունքները:


4. Կարգավորման առարկան

Նախագծերով մանրամասն սահմանվում են ոլորտում պատասխանատու լիազոր մարմինների իրավասությունների շրջանակը, նրանցից յուրաքանչյուրի կողմից իրականացվող վերահսկողական և հսկողական գործառույթները, պետական սահմանների համալիր կառավարման նպատակով, այդ մարմինների համագործակցության շրջանակները, ինչպես նաև պետական սահմանի սահմանային շերտ անձանց և տրանսպորտային միջոցների մուտք գործելու, պետական սահմանի խնամքի, պետական սահմանով անձանց, տրանսպորտային միջոցների կենդանիների, բեռների և այլ գույքի պետական սահմանով բացթողնման կանոնները և այլն:    

5. Իրավական ակտի կիրառման դեպքում ակնկալվող արդյունքը

Նախագծերի ընդունումը հնարավորություն կտա նշված օրենքների համապատասխան դրույթներից բխող պահանջների ամբողջական ապահովման և կկարգավորի ոլորտում պատասխանատու լիազոր մարմինների իրավասությունների շրջանակը, նրանց յուրաքանչյուրի վերահսկողական և հսկողական գործառույթները, պետական սահմանների համալիր կառավարման նպատակով, այդ մարմինների համագործակցության շրջանակները, ինչը թույլ կտա սահմանային անցման կետերում արագ և արդյունավետ գործառույթների իրականացման:
Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՍԱՀՄԱՆՈՒՄ ՍԱՀՄԱՆԱՅԻՆ ՌԵԺԻՄ ԵՎ ՊԵՏԱԿԱՆ ՍԱՀՄԱՆԻ ԱՆՑՄԱՆ ԿԵՏԵՐԻ ՌԵԺԻՄ ՍԱՀՄԱՆԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՍԱՀՄԱՆԻ ՌԵԺԻՄ ՍԱՀՄԱՆԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՍԱՀՄԱՆԻ ԱՆՑՄԱՆ ԿԵՏԵՐԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐՆ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ԳՈՐԾՈՂ ՕՐԵՆՍԴՐՈՒԹՅՈՒՆՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության պետական սահմանում սահմանային ռեժիմ և պետական սահմանի անցման կետերի ռեժիմ սահմանելու մասին», «Հայաստանի Հանրապետության պետական սահմանի ռեժիմ սահմանելու մասին», «Հայաստանի Հանրապետության պետական սահմանի անցման կետերը սահմանելու մասին» ՀՀ կառավարության որոշումների նախագծերն ընդունելու կապակցությամբ գործող օրենսդրության մեջ փոփոխություններ կամ լրացումներ կատարելու անհրաժեշտությունը բացակայում է:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՍԱՀՄԱՆՈՒՄ ՍԱՀՄԱՆԱՅԻՆ ՌԵԺԻՄ ԵՎ ՊԵՏԱԿԱՆ ՍԱՀՄԱՆԻ ԱՆՑՄԱՆ ԿԵՏԵՐԻ ՌԵԺԻՄ ՍԱՀՄԱՆԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՍԱՀՄԱՆԻ ՌԵԺԻՄ ՍԱՀՄԱՆԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՍԱՀՄԱՆԻ ԱՆՑՄԱՆ ԿԵՏԵՐԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐՆ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ՀՀ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության պետական սահմանում սահմանային ռեժիմ և պետական սահմանի անցման կետերի ռեժիմ սահմանելու մասին», «Հայաստանի Հանրապետության պետական սահմանի ռեժիմ սահմանելու մասին», «Հայաստանի Հանրապետության պետական սահմանի անցման կետերը սահմանելու մասին» ՀՀ կառավարության որոշումների նախագծերն ընդունելու կապակցությամբ Հայաստանի Հանրապետության պետական բյուջեում ծախսերի ավելացում կամ նվազեցում չի նախատեսվում:
Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՍԱՀՄԱՆՈՒՄ ՍԱՀՄԱՆԱՅԻՆ ՌԵԺԻՄ ԵՎ ՊԵՏԱԿԱՆ ՍԱՀՄԱՆԻ ԱՆՑՄԱՆ ԿԵՏԵՐԻ ՌԵԺԻՄ ՍԱՀՄԱՆԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՍԱՀՄԱՆԻ ՌԵԺԻՄ ՍԱՀՄԱՆԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՍԱՀՄԱՆԻ ԱՆՑՄԱՆ ԿԵՏԵՐԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐՆ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ, ՆԱԽԱՐԱՐՈՒԹՅՈՒՆՆԵՐԻ ԿԱՄ ՊԵՏԱԿԱՆ ԿԱՌԱՎԱՐՄԱՆ ԱՅԼ ՄԱՐՄԻՆՆԵՐԻ ԿՈՂՄԻՑ ԻՐԱՎԱԿԱՆ ԱԿՏԵՐ ԸՆԴՈՒՆԵԼՈՒ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹԱՆ ՄԱՍԻՆ


«Հայաստանի Հանրապետության պետական սահմանում սահմանային ռեժիմ և պետական սահմանի անցման կետերի ռեժիմ սահմանելու մասին», «Հայաստանի Հանրապետության պետական սահմանի ռեժիմ սահմանելու մասին», «Հայաստանի Հանրապետության պետական սահմանի անցման կետերը սահմանելու մասին» ՀՀ կառավարության որոշումների նախագծերն ընդունելու կապակցությամբ Հայաստանի Հանրապետության կառավարության, նախարարությունների կամ պետական կառավարման այլ մարմինների կողմից իրավական ակտեր ընդունելու անհրաժեշտությունը բացակայում է:


























































































































































































































































































































































































































































































































































